
Хто каго перакрычыць?
Расціслаў Бензярук

Максімка з дзедам пайшлі ў грыбы. Хораша ў лесе! Высокія яліны акружылі палянку з усіх бакоў. На прыгрэтым сонцам пагорку хлопчык знайшоў сямейку лісічак і стаў зразаць грыбкі.
Калі Максімка ўзняў вочы, дзядулі побач не было. Хлопчык кінуўся ў адзін бок, у другі — дзед як скрозь зямлю праваліўся. Максімку раптам стала страшнавата. Ён дрыжачым голасам паклікаў:
— Дзеду!
І ў той жа момант нехта непадалёку азваўся:
— Ду—ду! Ду—ду!
— Ау! — грамчэй крыкнуў хлопчык.
Хтосьці невядомы, быццам гуляючы ў дражнілку, некалькі разоў паўтарыў «ау».
Максімка склаў рупарам далоні і закрычаў:
— Дзеду, ау!
Выразна пачулася:
— Ду—ду, ау!
Ад таго, што ён адзін і што нехта хоча з ім гуляць, хлопчыку зрабілася весела.
— Яшчэ пабачым, хто каго перакрычыць! — сказаў ён.
Не паспелі скончыць гульню, як з-за дрэва выйшаў дзядуля з поўным кошыкам грыбоў.
— Я — тут. Чаго крычыш? Што, страшна?!
— Не, гэта мы гулялі, хто каго перакрычыць.
[bookmark: _GoBack]— А-а! — зразумеў унука дзядуля.
А вы, дзеці, здагадаліся, з кім гуляў Максімка?
ChitaemDetyam.com1

ChitaemDetyam.com2

ChitaemDetyam.com3

